
Styret si samansetjing 
	Verv
	Namn

	Leiar
	Henny Kristin Asperanden Navarsete

	Nestleiar
	Kjetil Kvåle

	Sekretær
	Maj Britt Brendstuen

	Kasserar
	Endre Timberlid

	Styremedlem
	Daniel Fossøy Sandbakk (har flytta i perioden)

	Styremedlem
	Henrik Hovland

	Styremedlem
	Grete Netteland

	1. Varamedlem
	Marit Iren Mundal

	2. Varamedlem
	Geir Volle

	3. Varamedlem
	Eline Orheim

	
	

	Kvinnekontakt
	Maj Britt Brendstuen



Medlemmar
Tal medlemmar: 162
Me fekk 11 nye medlemmar i 2025. 

Utsendingar til fylkesårsmøte og representantskapsmøte
På fylkesårsmøte møtte Henrik Hovland, Daniel Sandbakk og Liv Synnøve Bøyum
På representantskapsmøtet møtte Keyty Planeta
Møte
Styremøte
Styret har hatt 7 møter i 2025.
Styret har i tillegg hatt eitt felles møte med kommunestyregruppa 20. april. Tema for dette møtet var varsel på kommunedirektør og organisering av arbeidargjevarutval.
Medlemsmøte
Det har vore arrangert 2 medlemsmøte, i tillegg til 2 opne møte dette året. 
6.April
Ope møte med Kommunalminister Kjersti Stenseng 
30.April
Ope møte med Forskings- og høgare utdanningsminister Sigrun Aasland
19.august
· Orientering om arealplanarbeidet
· Den politiske situasjonen i kommunen
· Stortingsval 2025

12. november
· Orientering om situasjonen i kommunen og sluttavtale med kommunedirektøren
· Orientering om politiske saker
· Budsjett og økonomiplan 
Arrangement
	
	


1.mai-markering, Leikanger og Sogndal
13. september, Parole i parade – Sognapride
Stands gjennom valkampen i Balestrand, Leikanger, Sogndal og på Kaupanger
Besøk
6. april; Kommunalminister Kjersti Stenseng
Under temaet totalberedskap, byrja besøket i Hollekve for å møta Røde kors hjelpekorps og skredgruppa/fjellredningsgruppa. 
Deretter reiste me til minnesmerket for Arve Beheim Karlsen der ministeren fekk snakka med Sogn Barnevern, utekontakten i politiet og oppvekstsjefen i kommunen. 
Besøksrunden vart avslutta hjå Sivilforsvaret som fortalte om si rolle i fred, krise og krig og den viktige datoen 6. mai då totalberedskapsmeldinga skulle opp til handsaming på Stortinget.

30. April; Forskings og høgare utdanningsminister Sigrun Aasland
Forsking- og høgare utdanningsminister Sigrun Gjerløw Aasland fekk ein speed-date med Sogn. Først på Høgskulen der ho fekk vita meir om mellom anna forskinga som skjer i regi av Høgskulen på Vestlandet, Vestlandsforsking og om doktorgradsarbeidet til Heather Broomfield om KI i offentleg sektor. Deretter fekk statsråden møta studentar som jobba i kjøkkenhagen til Framtida i våre hender. 
Etter ein liten pause i programmet var det ny speed-date med ulike verksemder i Sogn, med ope møte på Studenthuset Meieriet. Visit Sognefjord, Highsoft frå Vik, Statens vegvesen, Hydro i Årdal, Digdir og Tilsynet for universell utforming av IKT heldt alle innlegg for både statsråden, studentar, medlemmar og andre bygdefolk. 
Studenthuset la alt til rette for dagen og studentkantina Saman leverte god mat. Det vart sjølvsagt også servert Lerum saft og syltetøy, Sognemorr frå Nortura og frå Vik hadde ordførar Roy med seg gamalost til dei som ville ha.
15.juli; Helse- og omsorgsminister Jan Christian Vestre og 1. kandidaten på stortingslista for Sogn og Fjordane, Torbjørn Vereide
Helse- og omsorgsminister Jan Christian Vestre og 1. kandidaten på stortingslista for Sogn og Fjordane, Torbjørn Vereide besøkte Sogndal Helse og omsorgssenter, der dei møtte både bebuarar, tilsette og tilitsvalde og fekk høyra om korleis me kan møta framtidas helse- og omsorgsbehov. Jermund Fimreite var også med på dette besøket og fekk gitt tilbakemeldingar til ministeren. 
Clara Øberg og Knut Henning Grepstad fasiliterte besøket. 

20. august; Nestleiar i LO Henriette Jevnaker og 2.kandidaten på Stortingslista for Sogn og Fjordane, Anette Stegegjerde Norberg
Nestleiar i LO, Henriette Jevnaker og 2.kandidaten på Stortingslista til Arbeidarpartiet, Annette Stegegerde Norberg, var på besøk i Sogndal. Dei besøkte Digdir, Statens vegvesen og Vestlandsforsking. Dei fekk også omvising på rv.13 på Ylvisåker der monteringa av fanggjerdet var godt i gang.

12. november; Digitaliseringsminister Karianne Tung 
I møtet med digitaliseringsministeren fekk me fram at teknologi og samarbeid skapar framtidsretta løysingar – også frå små lokalsamfunn.
Vegdirektør Ingrid Dahl Hovland presenterte Statens vegvesen sitt samfunnsoppdrag og den digitale vegen, medan Linn Solbakken la fram KI-strategien til vegvesenet. Statsråden fekk høyra om teknologi for å handtera naturfare med droner, skredtårn og KI, og ho fekk høyra om om fjernstyrt brøytebil på Vikafjellet. 
I andre del deltok statsråden i ein rundebordssamtale med Vestlandsforsking, Highsoft, Statsforvaltaren, UU-tilsynet, Høgskulen på Vestlandet, Rocketfarm, NAV og Statens vegvesen, alle frå Sogn Valley, om temaet:
«Korleis lukkast på ein stad der mange trur at ingen bur?»
Sogne-regionen viser at innovasjon og digital verdiskaping ikkje er avhengig av storbyar. Her vert det utvikla teknologi for landet og verda, både i privat og offentleg sektor. 

